भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न सं. 3541
03.04.2017 को उत्‍तर के लिए
दिल्ली में वायु का गुणवत्ता की दृष्टि से
असुरक्षित होना
3541. 
श्री राम कुमार कश्यप: 

क्या पर्यावरण, वन और जलवायु परिवर्तन मंत्री यह बताने की कृपा करेंगे कि:
(क) 
क्या यह सच है कि दिल्ली में वायु-गुणवत्ता का स्तर मनुष्य के लिए असुरक्षित है;
(ख) 
क्या विश्व स्वास्थ्य संगठन (डब्ल्यू एच ओ) ने दिल्ली को विश्व का सबसे प्रदूषित शहर 
घोषित किया है;
(ग) 
क्या वायु प्रदूषण में अत्‍यधिक बढो़तरी होने के कारण लोगों ने इसके समाधान के लिए वायु-
शोधन उपकरणों को अपनाना प्रारंभ कर दिया है;
(घ) 
दिल्ली में गत दो वर्षों के दौरान कितने श्वास रोगियों की खराब वायु गुणवत्ता के कारण 
मृत्यु हुर्इ है; और
(ङ) 
सरकार द्वारा दिल्ली में वायु गुणवत्ता में सुधार के लिए उठाए जा रहे कदमों का ब्यौरा क्या 
है?
उत्‍तर
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री अनिल माधव दवे)
(क)
केन्‍द्रीय प्रदूषण नियंत्रण बोर्ड (सीपीसीबी) द्वारा पिछले पांच वर्षों के लिए दिल्‍ली में नौ स्‍थानों पर की गई निगरानी के वायु गुणवत्‍ता संबंधी आंकड़े प्रदूषकों के संकेन्‍द्रण की मिली-जुली प्रवृत्ति दर्शाते हैं । SO2 का संकेन्‍द्रण मानक सीमा में पाया गया है और NO2 का संकेन्‍द्रण सामान्‍यत: 40µg/m3  की मानक सीमा की तुलना में 22 से 62µg/m3  के बीच रहा है । पार्टिकुलेट मैटर (PM10, तथा PM2.5) के मामले में उच्‍च स्‍तर पाया गया है । यह मिश्रित प्रवृत्ति सड़क की धूल, वाहन से होने वाले उत्‍सर्जनों, निर्माण एवं विध्‍वंस कार्यकलापों, जेनसेटों, औद्योगिक उत्‍सर्जनों, कचड़ा जलाने, ठूँठ जलाने, हॉट मिक्‍स संयंत्रों, ईंट के भट्ठों इत्‍यादि जैसे प्रमुख कारकों के अतिरिक्‍त मौसमी स्थितियों जैसे तापमान, पवन की गति मिश्रण की ऊँचाई में बदलाव के कारण होती है । राष्‍ट्रीय वायु गुणवत्‍ता सूचकांक (एनएक्‍यूआई) के अनुसार, वर्ष के अधिकांश समय में दिल्‍ली की वायु गुणवत्‍ता साधारण-खराब-ब‍हुत खराब रहती है ।           
(ख) 
शहरों को अलग-अलग परिणामों के साथ विभिन्‍न मानदंडों के प्रदूषकों के आधार पर रैंक दिया जा सकता है । विश्‍व स्‍वास्‍थ्‍य संगठन (डब्‍ल्‍यूएचओ) द्वारा मई, 2016 के दौरान परिवेशी वायु प्रदूषक डाटाबेस जारी किया गया है । डब्‍ल्‍यूएचओ की उपर्युक्‍त रिपोर्ट के अनुसार दिल्‍ली विश्‍व के सर्वाधिक प्रदूषित 10 शहरों में नहीं आता है ।
(ग)
मंत्रालय द्वारा अंदरूनी वायु प्रदूषण तथा एयर प्‍यूरीफायरों के संबंध में आंकड़ों का रखरखाव नहीं किया जाता है । 


(घ)
वायु प्रदूषण और श्‍वास संबंधी समस्‍याओं के बीच प्रत्‍यक्ष सह-संबंध स्‍थापित करना मुश्किल है क्‍योंकि मानव स्‍वास्‍थ्‍य अनेक अन्‍य कारकों जैसे खाने की आदतें, पेशा, सामाजिक-आर्थिक स्थिति, चिकित्‍सीय इतिवृत्‍त, रोग प्रतिरोधक क्षमता आदि द्वारा प्रभावित होता है । 
(ड.)
सरकार ने वायु
प्रदूषण को नियंत्रित करने के लिए अनेक उपाय किए हैं जिनमें 
राष्‍ट्रीय परिवेशी वायु गुणवत्‍ता मानक अधिसूचित करना; परिवेशी वायु गुणवत्‍ता के आकलन के लिए निगरानी तंत्र की स्‍थापना; गैसीय ईंधन (सीएनजी, एलपीजी आदि) जैसे स्‍वच्‍छतर/वैकल्पिक ईंधन की शुरूआत; इथेनॉल मिश्रण, राष्‍ट्रीय वायु गुणवत्‍ता सूचकांक की शुरूआत; वर्ष 2017 तक बीएस-IV का सार्वभौमिकरण; 1 अप्रैल, 2020 तक बीएस-IV ईंधन मानकों की जगह सीधे बीएस-VI ईंधन मानक लागू करना; निर्माण और विध्‍वंश अपशिष्‍ट प्रबंधन नियमावली अधिसूचित करना; बायोमास जलाने पर प्रतिबंध लगाना; सार्वजनिक परिवहन नेटवर्क को बढ़ावा देना; प्रदूषण नियंत्रण प्रमाण-पत्र, वायु (प्रदूषण निवारण एवं नियंत्रण) अधिनियम, 1981 की धारा 18 (1)(ख) और पर्यावरण (संरक्षण) अधिनियम, 1986 की धारा 5 के अंतर्गत निदेश जारी करना; प्रमुख उद्योगों में ऑन लाइन सतत (24X7) निगरानी उपकरणों की स्‍थापना कराना; 2000 सीसी से अधिक के डीजल वाहनों पर पर्यावरण संरक्षण शुल्‍क लगाना; दिल्‍ली और एनसीआर में ग्रेडेड रिस्‍पॉन्‍स कार्यवाही योजना को अधिसूचित करना आदि शामिल हैं । 
*******

